
MENGENAL WATES.








jang haroes dikoeatirken. (Ajat 4).
Banjak orang berdjasa dan ternama besar
telah terdjoengkel dari kadoedoekannja lantaran
ia tida merasa poeas sama itoe kamoelja'an,
poedjian dan nama baek jang ia soedah dapet.
Sabagitoe lama ia masih dipoedja oleh orang
banjak, ia merasa sajang aken lepasken ka
doedoekannja, hanja ingin iroep teroes itoe
anggoer kahormatan sampe peroetnja melemboeng dan loepa daratan. Pakerdja'an jang berhatsil teroes-meneroes sringkalih membikin orang djadi gegabah, sombong dan koerang hati-hati, lantaran terlaloe pertjaja pada kapandean sendiri, inilah jang menjebabken roeboehnja banjak djago-djago dan orang-orang termashoer dalem doenia. Maka Lao Tze membri nasehat aken salekasnja oendoerken diri kapan soedah lakoeken satoe pakerdja'an baek, salagi dihormat oleh orang banjak, djangan toenggoe sampe ka'ada'an djadi berobah. Inilah ada
tjara dari Langit, jang maskipoen orang kagoemin kaindahannja itoe sinar lajoeng atawa itoe
boelan poernama, semoea lantes linjap atawa
soeroep kapan soedah sampe djamnja aken
marika mengilang dari pemandangan.(Ajat 5).

